
БАЛКАНИЗАЦИЈАБАЛКАНИЗАЦИЈА
е смееме да дозволиме 
балканизација на на-
ша   та држава", изјави 
не одам на еден шпан-
ски политичар, по по-
вод прогласувањето на 
поголема автономија за 

покраината Ка талонија. 
Се разбира, тој го употреби 

поимот балканизација во нега тив-
на конотација. Веќе сите сме на-
викнати на ваква употреба на 
овој поим. Често пати слушаме: 
Балкан, балкански, балканизаци-
ја. Балканот како поим веќе одам-
на не е само географска одред ни-
ца. Топонимот од географските 
карти сега има и други значења, 
кои ги среќаваме секојдневно и 
насекаде. Политичките, социјал-
ните, културно-идеолошките ко-
нотации го оптоваруваат гео граф-
скиот означител. Денес, во линг-
вистичка смисла, Балканот озна-
чува: насилство, омраза, нетрпе-
ливост. Поимот веќе е толку демо-
низиран што неговите "нови" зна-
чења почнуваат да се среќаваат 
и во речниците на некои западни 
јазици. Така, изјавата на спом на-
тиот шпански политичар подраз-
бира дека тој не се согласува со 
цепкањето на неговата држава 
на помали територијални едини-
ци. Ова симболично значење на 
поимот балканизација се среќава 
и во другите европски јазици: 
balkanisieren на германски, bal-
kaniser на француски, balkaniz-
zare на италијански, или to balka-
nise на англиски. Сите овие збо-
рови значат поделба на повеќе 
помали и често заемно непри-
јателски расположени територи-
јални единици, исто како што е 
направено на Балканот на крајот 
на XIX и на почетокот на XX век. 

Освен ова "политичко" зна че-
ње на поделба, поимот го озна-
чува и наводниот примитивен и 
заостанат аспект на балканската кул-
тура во однос на останатиот дел од 
Европа. Тоа значи обележување на овој 
простор како периферија, не само гео-
графска, туку и културна, во однос на 
"центарот". Ваквиот крајно негативен 
имиџ на Балканот е граден со години и 
за дел од него можеби сме заслужни 

ние самите - народите кои живеат на 
ова поднебје. Сепак, се добива впечаток 
дека на моменти поимот неправедно 
се употребува од европските поли ти-
чари и новинари, кои злоупотребувајќи 
го овој термин како да сакаат да ги 
ослабат позициите на целиот регион, 

особено сега во моментите на новото
геостратешко преуредување на Евро-
па. Ова е особено изразено токму во мо-
ментите на проширувањето на Европ-
ската унија и на НАТО. Во овој контекст 
многу е важен и идниот статус на Бал-
канот. 

Но, дали само Балканците се ви нов-

ни за ваквата денешна ситуација во која 
се наоѓаат. Секако тука се поставува и 
прашањето за одговорноста на "За па-
дот" за балканските состојби и улогата 
на големите сили во кроењето на бал-
канските граници. Историски гледано 
тоа го подразбира и нивниот повеќе-

вековен интерес за овој простор, 
интерес кој освен политички е и 
финансиски. Не смееме да забо-
равиме дека мапите на Балканот 
се создавани низ годините токму 
во големите европски центри. 
Зна чи, балканизацијата како пар-
целизирање (создавање на мали 
завојувани ентитети) е создадена 
на конгресите во Виена, Берлин, 
Лондон и токму оттаму станува 
синоним за дехуманизација, по-
дел ба, постојани конфликти и хаос. 
Токму на тие конгреси во европ-
ските метрополи била кроена 
судбината на овие народи и ток-
му тогаш се направени и најго-
лемите историски неправди. Слу  -
чајот со поделбите на Маке до-
нија е најочигледен пример за 
тоа. 

Денес меѓу балканските држа-
ви повторно има "отворени пра-
шања". Хипотеките од минатото 
сè уште се актуелни. Историјата 
повторно се испречува пред со-
работката. Во ова време на се-
општа интеграција и обедину-
вање недозволиво е Балканот 
да остане "црна дупка" на Ев-
ропа. Сè додека и последната 
држава од регионот не се при-
клучи кон НАТО и ЕУ нема да има 
целосна стабилност. Премногу 
долго сме сведоци на конфликти 
и тензии. Новото време бара за-
едништво на сите полиња. По-
треб на ни е економска, поли-
тичка и културна соработка а не 
сопирачки, вета и блокади. По-
требно ни е да учиме од исто-
ријата и да не ги повторуваме 

истите грешки. Конечно, потре бен ни е 
дијалог и меѓусебно разби рање. Само 
така ќе ја отвориме новата страница во 
нашите меѓусебни односи и ќе тргнеме 
напред. Сè друго би прет ставувало 
единствено враќање назад. Од такво 
нешто народите на Балканот веќе се 
уморни. 

